ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ  ՓԵՏՐՎԱՐԻ 15-Ի N 98-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը, առկա իրավիճակը, անհրաժեշտությունը.

2020 թվականի սեպտեմբերի 27-ին Ադրբեջանի Հանրապետության զինված ուժերի ստորաբաժանումների կողմից Արցախի Հանրապետության ուղղությամբ սկսված լայնածավալ ռազմական գործողություններին մասնակցել են նաև Արտակարգ իրավիճակների նախարարության փրկարարական ծառայողները: Այժմ էլ նրանք մասնակցում են պատերազմի տարածքից զոհվածների դիերի դուրսբերման աշխատանքներին, ինչը լի է տարբեր տեսակի ռիսկերով և վտանգներով, այդ թվում՝ փրկարարական և որոնողափրկարարական աշխատանքների կատարման ընթացքում ականի պայթյունի հետևանքով կարող է առաջնալ փրկարարական ծառայողների վերջույթի բացակայություն կամ անդամահատում: Վերջին դեպքը տեղի է ունեցել 2021 թվականին ժամը 12:20-ի սահմաններում, Սյունիքի մարզի Մեղրու տարածաշրջանի Նռնաձոր գյուղի հարակից տարածքում` պատերազմի ընթացքում զոհված զինծառայողների և քաղաքացիական անձանց աճյունների որոնողական աշխատանքներ իրականացնելիս, ականի պայթյունի հետևանքով վիրավորում են ստացել Արտակարգ իրավիճակների նախարարության փ/ծ կապիտան Արտյոմ Իգնատի Շահնազարյանը և ավագ հրշեջ փ/ծ ենթասպա Արամ Սերգեյի Նավասարդյանը: 
Ոլորտը կարգավորող օրենքի պահանջով պաշտոնի նշանակման համար արգելք է հանդիսանում այն հանգամանքը, որ անձը տառապում է այնպիսի հիվանդությամբ, որը հանրային ծառայության տվյալ պաշտոնի նշանակվելու դեպքում կարող է խոչընդոտել իր լիազորությունների իրականացմանը, մասնավորապես՝ Փրկարարական ծառայության ծառայողների լիազորությունների իրականացմանը խոչընդոտող հիվանդությունների ցանկի 13-րդ, 14-րդ, 34-րդ, 35-րդ, 39-րդ 41-րդ և 45-րդ կետերով նախատեսվում է մի շարք հիվանդություններ, այդ թվում՝ վերջույթի բացակայություն կամ անդամահատում՝ ցանկացած մակարդակի դեպքում ճանաչել ոչ պիտանի փրկարար ծառայության համար։
  Հաշվի առնելով վերոգրյալը՝ սույն նախագծով առաջարկվում է նախատեսել բացառություն մի շարք դեպքերի համար, որոնք իրենց առանձնահատուկ բնույթով՝ ֆիզիկական պատրաստվածության հետ անմիջականորեն չկապված, ինչպես նաև առանձին գործառույթների իրականացման համար չեն մասնակցում փրկարարական աշխատանքներին կամ այլ օպերատիվ աշխատանքների, մասնավորապես՝ նյութատեխնիկական, ինժեներատեխնիկական, բժշկական, կադրային, ինֆորմացիոն հաշվիչ կենտրոնի, դասախոսական կազմի, գիտաշխատողների, ապարատի այլ ծառայողներ և վարորդներ: 
Սույն որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2019 թվականի  փետրվարի 15-ի «Հանրային ծառայության պաշտոնն զբաղեցնելու դեպքում լիազորությունների իրականացմանը, ինչպես նաև ուսումնական հաստատություններում մանկավարժական կամ վարչական գործունեությանը խոչընդոտող հիվանդությունների ցանկը հաստատելու» N98-Ն որոշմամբ հաստատված N2 հավելվածի 13-րդ, 14-րդ, 34-րդ, 35-րդ, 39-րդ 41-րդ և 45-րդ 41-րդ կետերը շարադրել նոր խմբագրությամբ և ընդլայնելով հիվանդությունների ցանկը՝ հնարավորություններ ստեղծել պատերազմի ընթացքում վիրավորում ստացած փրկարարական ծառայողներին և պատերազմին մասնակցած այլ անձանց Արտակարգ իրավիճակների նախարարության Փրկարար ծառայությունում ծառայությունը շարունակելու կամ ծառայության անցնելու համար, այդ կերպ լուծել նրանց զբաղվածության և սոցիալական խնդիրները: 
Հարկ է նշել, որ ներկա դրությամբ Արտակարգ իրավիճակների նախարարության Ճգնաժամային կառավարման ազգային կենտրոնում իրենց ծառայությունն են իրականացնում մի շարք հենաշարժողական և տեղաշարժման խնդիրներ ունեցող աշխատակիցներ, որոնք ենթաօրենդրական սահմանափակումների պատճառով զբաղեցնում են Արտակարգ իրավիճակների նախարարության համակարգում առկա այլ հաստիքները, սակայն սույն որոշման նախագծի ընդունման պարագայում նրանք կզբաղեցնեն իրենց կողմից կատարաված գործառույթներին համապատասխան հաստիքները կամ կընդգրկվեն որպես փորձագետներ կառուցվածքային ստորաբաժանումներում:

Համաձայն «Նախադպրոցական կրթության մասին» Հայաստանի Հանրապետության օրենքի 23-րդ հոդվածի 1-ին մասի 4-րդ կետի ՀՀ կառավարությունը հաստատում է այն հիվանդությունների ցանկը, որոնց առկայությունը խոչընդոտում է մանկավարժական կամ վարչական գործունեության կատարմանը:

 2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արտակարգ իրավիճակների նախարարության և Կրթության, գիտության, մշակույթի և սպորտի նախարարության կողմից:

3. Կարգավորման նպատակները, ակնկալվող արդյունքը
Սույն նախագծի ընդունման դեպքում ակնկալվող արդյունքն է պատերազմի ընթացքում ու դրանից հետո փրկարարական և որոնողափրկարարական աշխատանքների կատարման ընթացքում փրկարարական ծառայողների կողմից վիրավորում ստանալու դեպքում ստեղծել հնարավորություն շարունակելու ծառայությունը, իսկ պատերազմի ընթացքում այլ անձանց կողմից վիրավորում ստանալու դեպքում Արտակարգ իրավիճակների նախարարության Փրկարար ծառայությունում անցնելու ծառայության՝ այդ կերպ լուծելով նրանց զբաղվածության և սոցիալական խնդիրները: 

2020 թվականի մայիսի 6-ին ընդունված ««Նախադպրոցական կրթության մասին» օրենքում փոփոխություն կատարելու մասին» ՀՀ օրենքով ՀՀ կառավարության համար սահմանվել է լիազորող նորմ՝ հաստատել այն հիվանդությունների ցանկը, որոնց առկայությունը խոչընդոտում է մանկավարժական կամ վարչական գործունեության կատարմանը: Ուստի անհրաժեշտություն է առաջացել «Հանրային ծառայության պաշտոնն զբաղեցնելու դեպքում լիազորությունների իրականացմանը, ինչպես նաև ուսումնական հաստատություններում մանկավարժական կամ վարչական գործունեությանը խոչընդոտող հիվանդությունների ցանկը հաստատելու և հայաստանի հանրապետության կառավարության 2011 թվականի դեկտեմբերի 15-ի N 1801-Ն որոշումն ուժը կորցրած ճանաչելու մասին» Հայաստանի Հանրապետության կառավարության 2019 թվականի փետրվարի 15-ի N 98-Ն որոշման նախաբանում կատարել լրացում՝ որպես լիազորող նորմ սահմանելով նաև «Նախադպրոցական կրթության մասին» Հայաստանի Հանրապետության օրենքի 23-րդ հոդվածի 1-ին մասի 4-րդ կետը:
«Հայաստանի Հանրապետության կառավարության 2019 թվականի փետրվարի 15-ի N 98-Ն որոշման մեջ լրացում և փոփոխություններ կատարելու մասին» ՀՀ կառավարության որոշման ընդունմամբ կհստակեցվեն և կհամապատասխանեցվեն օրենսդրական կարգավորումները:








ՏԵՂԵԿԱՆՔ N 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ  ՓԵՏՐՎԱՐԻ 15-Ի N 98-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Սույն որոշման ընդունման կապակցությամբ Հայաստանի Հանրապետության գործող իրավական ակտերում փոփոխություններ և/կամ լրացումներ կատարելու, ինչպես նաև նոր իրավական ակտերի ընդունման անհրաժեշտություն չի առաջանում:

[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ  ՓԵՏՐՎԱՐԻ 15-Ի N 98-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Սույն որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:


